
It-Tlieta 5 ta’ April 2022
P9 TA(2022)0106
Linji gwida ghall-Bagit 2023 - Taqsima III

RiZoluzzjoni tal-Parlament Ewropew tal-5 ta’ April 2022 dwar il-linji gwida generali ghat-thejjija tal-bagit 2023,
Tagsima III — Kummissjoni (2021/2226(BUI))

(2022/C 434/18)

Il-Parlament Ewropew,
— wara li kkunsidra l-Artikolu 314 tat-Trattat dwar il-Funzjonament tal-Unjoni Ewropea (TFUE),
— wara li kkunsidra 1-Artikolu 106(a) tat-Trattat li jistabbilixxi [-Komunita Ewropea tal-Energija Atomika,

— wara li kkunsidra r-Regolament (UE, Euratom) 2018/1046 tal-Parlament Ewropew u tal-Kunsill tat-18 ta’ Lulju 2018
dwar ir-regoli finanzjarji applikabbli ghall-bagit generali tal-Unjoni (') (ir-“Regolament Finanzjarju”),

— wara li kkunsidra r-Regolament tal-Kunsill (UE, Euratom) 2020/2093 tas-17 ta’ Dicembru 2020 li jistabbilixxi I-qafas
finanzjarju pluriennali ghas-snin mill-2021 sal-2027 () (ir-“Regolament QFP”),

— wara li kkunsidra d-Dikjarazzjoni kongunta mill-Parlament Ewropew, il-Kunsill u I-Kummissjoni dwar it-tishih ta’
programmi specifici u l-adattament ta’ atti bazici (%),

— wara li kkunsidra d-Dikjarazzjoni kongunta mill-Parlament Ewropew, il-Kunsill u I-Kummissjoni dwar l-uzu ta’ rimborzi
mill-Facilita ta’ Investiment tal-AKP ghall-benefic¢ju tal-Istrument ta’ Vicinat, ta’ Kooperazzjoni ghall-Izvilupp u ta’
Kooperazzjoni Internazzjonali (%),

— wara li kkunsidra d-Dikjarazzjoni kongunta mill-Parlament Ewropew, il-Kunsill u I-Kummissjoni dwar l-uzu mill-gdid ta’
fondi dizimpenjati fir-rigward tal-programm ta’ ricerka (),

— wara li kkunsidra d-Dikjarazzjoni kongunta mill-Parlament Ewropew, il-Kunsill u l-Kummissjoni dwar it-trattament
tal-ispejjez tal-imghax u r-ripagamenti ta’ NGEU fil-QFP 2021-2027 (°),

— wara li kkunsidra d-Dikjarazzjoni kongunta tal-Parlament Ewropew, il-Kunsill u I-Kummissjoni dwar l-iskrutinju
bagitarju ta’ proposti godda bbazati fuq l-Artikolu 122 tat-TFUE b'implikazzjonijiet potenzjali apprezzabbli ghall-bagit
tal-Unjoni (),

— wara li kkunsidra d-Dikjarazzjoni kongunta tal-Parlament Ewropew, tal-Kunsill u tal-Kummissjoni dwar il-valutazzjoni
mill-¢gdid tad-dispozizzjonijiet dwar id-dhul assenjat estern u I-ghoti u t-tehid b’self fir-Regolament Finanzjarju (%),

— wara li kkunsidra I-pozizzjoni tieghu tas-16 ta’ Dicembru 2020 dwar l-abbozz ta’ regolament tal-Kunsill i jistabbilixxi
l-qafas finanzjarju pluriennali ghas-snin 2021-2027 (%),

— wara li kkunsidra l-proposta tal-Kummissjoni tat-22 ta’ Dicembru 2021 ghal regolament tal-Kunsill li jemenda
r-Regolament (UE, Euratom) 2020/2093 li jistabbilixxi I-qafas finanzjarju pluriennali ghas-snin mill-2021 sal-2027
(COM(2021)0569),

— wara li kkunsidra I-Ftehim Interistituzzjonali tas-16 ta’ Dicembru 2020 bejn il-Parlament Ewropew, il-Kunsill tal-Unjoni
Ewropea u [-Kummissjoni Ewropea dwar dixxiplina bagitarja, dwar kooperazzjoni fmaterji bagitarji u dwar gestjoni
finanzjarja tajba, kif ukoll dwar rizorsi proprji godda, inkluz pjan direzzjonali lejn l-introduzzjoni ta’ rizorsi proprji
godda (1),

— wara li kkunsidra d-Decizjoni tal-Kunsill (UE, Euratom) 2020/2053 tal-14 ta’ Dicembru 2020 dwar is-sistema tar-rizorsi
propriji tal-Unjoni Ewropea (1Y),

— wara li kkunsidra l-proposta tal-Kummissjoni tat-22 ta’ Dicembru 2021 biex temenda dik id-Decizjoni
(COM(2021)0570),

— wara li kkunsidra r-Regolament tal-Kunsill (UE) 2020/2094 tal-14 ta’ Dicembru 2020 li jistabbilixxi Strument
tal-Unjoni Ewropea ghall-Irkupru biex jappogga l-irkupru wara l-krizi tal-COVID-19 (*3),

— wara li kkunsidra r-Regolament (UE, Euratom) 2020/2092 tal-Parlament Ewropew u tal-Kunsill tas-16 ta’ Dicembru
2020 dwar regim generali ta’ kondizzjonalita ghall-protezzjoni tal-bagit tal-Unjoni (*3),

— wara li kkunsidra I-Pilastru Ewropew tad-Drittijiet Socjali (EPSR), ipproklamat mill-Kunsill Ewropew, il-Parlament
u l-Kummissjoni fNovembru 2017, il-pjan ta’ azzjoni tal-Kummissjoni dwar l-implimentazzjoni tal-Pilastru Ewropew
tad-Drittijiet Socjali tal-4 ta’ Marzu 2021 u d-Dikjarazzjoni ta’ Porto dwar l-affarijiet so¢jali adottata mill-membri
tal-Kunsill Ewropew fMejju 2021,

— wara li kkunsidra 1-Agenda 2030 tan-NU ghall-Izvilupp Sostenibbli u I-Ghanijiet ta’ Zvilupp Sostenibbli taghha,
— wara li kkunsidra r-rizoluzzjoni tieghu tal-25 ta’ Marzu 2021 dwar it-tfassil tal-politika tal-edukazzjoni digitali (*4),

— wara li kkunsidra l-komunikazzjoni tal-Kummissjoni tad-9 ta’ Marzu 2021 bit-titolu “Il-Kumpass Digitali tal-2030:
l-approc¢ Ewropew ghad-Decennju Digitali” (COM(2021)0118),

— wara li kkunsidra l-komunikazzjoni tal-Kummissjoni tal-11 ta’ Dicembru 2019 dwar il-Patt Ekologiku Ewropew
(COM(2019)0640),

— wara li kkunsidra r-rizoluzzjoni tieghu tal-15 ta’ Jannar 2020 dwar il-Patt Ekologiku Ewropew (*°),

— wara li kkunsidra r-Regolament (UE) 2021/1119 tal-Parlament Ewropew u tal-Kunsill tat-30 ta’ Gunju 2021 li
jistabbilixxi I-qafas biex tinkiseb in-newtralita klimatika (') (il-Ligi Ewropea dwar il-Klima),

— wara li kkunsidra r-rapporti specjali tal-Grupp Intergovernattiv ta’ Esperti dwar it-Tibdil fil-Klima (IPCC) dwar tishin
globali ta’ 1,5 °C, dwar it-tibdil fil-klima u l-art, u dwar l-oceani u I-krijosfera fi klima li qed tinbidel,

— wara li kkunsidra I-ftehim adottat fil-21 Konferenza tal-Partijiet (COP21) ghall-Konvenzjoni Qafas tan-Nazzjonijiet Uniti
dwar it-Tibdil fil-Klima (UNFCCC) li saret fParigi fit-12 ta’ Dicembru 2015 (il-“Ftehim ta’ Parigi”),

— wara li kkunsidra r-rizoluzzjoni tieghu tal-1 ta’ Marzu 2022 dwar l-aggressjoni Russa kontra l-Ukrajna ('),

— wara li kkunsidra r-rapport ta’ valutazzjoni globali dwar il-bijodiversita u s-servizzi ekosistemici tal-Pjattaforma
Intergovernattiva tal-Politika tax-Xjenza dwar il-Bijodiversita u s-Servizzi Ekosistemici (IPBES),

— wara li kkunsidra I-Istrategija tal-UE dwar I-Ugwaljanza bejn il-Generi 2020-2025,

— wara li kkunsidra r-rapport spe¢jali 10/2021 tal-Qorti Ewropea tal-Awdituri (QEA) tas-26 ta’ Mejju 2021 bit-titolu
“L-integrazzjoni tal-perspettiva tal-generi fil-bagit tal-UE: wasal iz-zmien li [-kliem jissarraf fazzjoni”,

— wara li kkunsidra l-bagit generali tal-Unjoni Ewropea ghas-sena finanzjarja 2022 (*¥) u d-dikjarazzjonijiet kongunti
magbula bejn il-Parlament, il-Kunsill u -Kummissjoni li huma annessi mieghu,

— wara li kkunsidra l-konkluzjonijiet tal-Kunsill tal-15 ta’ Marzu 2022 dwar il-linji gwida bagitarji ghall-2023
(07218/2022),

— wara li kkunsidra 1-Artikolu 93 tar-Regoli ta’ Procedura tieghu,

— wara li kkunsidra l-opinjonijiet tal-Kumitat ghall-Industrija, ir-Ricerka u I-Energija, tal-Kumitat ghat-Trasport
u t-Turizmu, tal-Kumitat ghall-Agrikoltura u l-Izvilupp Rurali, tal-Kumitat ghall-Kultura u 1-Edukazzjoni u tal-Kumitat
ghad-Dirittijiet tan-Nisa u l-Ugwaljanza bejn is-Sessi,

— wara li kkunsidra l-pozizzjoni fil-forma ta’ emendi tal-Kumitat ghall-Impjiegi u l-Affarijiet So¢jali,

— wara li kkunsidra l-ttri tal-Kumitat ghall-Affarijiet Barranin, tal-Kumitat ghall-Kontroll tal-Bagit, tal-Kumitat
ghall-Ambjent, is-Sahha Pubblika u s-Sikurezza tal-Ikel, tal-Kumitat ghall-Izvilupp Regjonali, tal-Kumitat ghas-Sajd
u tal-Kumitat ghall-Affarijiet Kostituzzjonali,

— wara li kkunsidra r-rapport tal-Kumitat ghall-Bagits (A9-0062/2022),

A. billi fsensiela ta’ rizoluzzjonijiet, il-Parlament irrakkomanda li l-Istati Membri kollha jallokaw minimu ta’ 2%
tal-finanzjament taghhom tal-Facilita ghall-Irkupru u r-Reziljenza (RRF) ghas-setturi kulturali u kreattivi u minimu ta’
10 % ghall-edukazzjoni, u li jallokaw mill-inqas 5 % tar-rizorsi taghhom tal-Fond Sog¢jali Ewropew Plus (FSE+) b’gestjoni
kondiviza biex jappoggaw attivitajiet taht il-Garanzija Ewropea ghat-Tfal;

Bagit 2023: l-irkupru jinzamm fit-triq it-tajba ghal kulhadd

1. Jinnota li minkejja s-sinjali inkoragganti li jaghtu lok ghal tkabbir ulterjuri mistenni fI-2022, l-incertezza
fil-perspettiva ekonomika ghada tippersisti, fid-dawl ta’ fatturi bhat-tfixkil fil-katina tal-provvista, il-prezzijiet gholjin
tal-energija, l-inflazzjoni li qed tizdied u l-pandemija tal-COVID-19 li ghadha ghaddejja, kif ukoll il-konsegwenzi
tal-invazjoni tal-Ukrajna; ifakkar, ghalhekk, li I-bagit tal-Unjoni ghall-2023 se jkollu rwol importanti fit-tishih tal-ekonomija
tal-Unjoni u l-kompetittivita taghha, kif ukoll fil-bini tar-reziljenza komuni taghna, billi jikkontribwixxi ghall-implimentaz-
zjoni b'success tal-Patt Ekologiku Ewropew u ta’ tranzizzjoni gusta, sabiex hadd ma jithalla jibqa’ lura, u fit-trawwim
tal-koezjoni ekonomika, soc¢jali u territorjali bhala wahda mill-pedamenti tal-irkupru flimkien mar-rispons ghall-isfidi
geopolitici;

2. Jimpenja ruhu ghalhekk li jahdem biex jadotta bagit orjentat lejn il-futur li jagbel mal-prijoritajiet politici tal-Unjoni li
jizguraw Unjoni tas-Sahha aktar b’sahhitha, jaghmel success mit-tranzizzjonijiet ekologici u digitali, u jrawwem irkupru
gust, inkluziv, sostenibbli u reziljenti, inkluza zieda fl-appogg ghal intraprizi zghar u medji (SMEs), jippromwovi l-istat
tad-dritt, il-valuri tal-UE, u d-drittijiet fundamentali u l-applikazzjoni taghhom, jikkontribwixxi ghal opportunitajiet akbar
ghal kulhadd, b’mod partikolari ghaz-zghazagh madwar 1-Unjoni kollha, u jizgura Ewropa aktar b’sahhitha ghac-cittadini
taghha u fid-dinja;

3. Jissottolinja r-rwol centrali tal-politika ta’ koezjoni tal-UE bhala politika ta’ investiment essenzjali tal-Unjoni u wiched
mill-pedamenti ta’ rkupru sostenibbli u inkluziv, u jindika l-valur mizjud Ewropew uniku u l-kontribut taghha
ghall-izvilupp armonjuz kumplessiv tal-UE u tal-Istati Membri u r-regjuni taghha; jindika li 1-2023 se tkun l-ahhar sena
tal-implimentazzjoni tal-programmi tal-UE mill-qafas finanzjarju pluriennali (QFP) 2014-2020, b'mod partikolari dawk
b’gestjoni kondiviza fil-qasam tal-koezjoni, kif ukoll is-sena li fiha l-implimentazzjoni ta’ programmi godda se tibda zzid
fir-ritmu; jistenna ghalhekk li dan jigi rifless fzieda sostanzjali fl-approprjazzjonijiet ta’ pagament fil-bagit ghall-2023;

4. Jenfasizza l-fatt li l-politika agrikola komuni (PAK) il-gdida se tidhol fis-sehh mill-2023; ifakkar fl-importanza centrali
tal-PAK u I-politika komuni tas-sajd ghas-sistema tal-ikel tal-Ewropa li tipprovdi ikel affordabbli u ta’ kwalita gholja u sigurta
nutrizzjonali ghall-Ewropej kollha; jindika wkoll l-importanza tal-funzjonament xieraq tas-swieq agrikoli, l-izvilupp
sostenibbli tar-regjuni rurali, il-qligh stabbli u ac¢cettabbli ghall-bdiewa u s-sajjieda, il-gestjoni sostenibbli tar-rizorsi naturali

() GUL 45, 24.2.2022, p. 1.

u l-preservazzjoni tal-bijodiversita kif ukoll it-tigdid generazzjonali tal-bdiewa; jitlob li tinghata attenzjoni partikolari
lill-agrikoltura fuq skala zghira, lill-bdiewa zghazagh u lin-negozji z-zghar tas-sajd billi jsir l-ahjar uzu tal-programmi kollha
rilevanti tal-UE; jindika li numru ta’ setturi agrikoli ntlaqtu hazin mit-tifgigha tal-COVID-19, iz-zieda fil-prezzijiet
tal-energija u krizijiet ohra;

5. Jissottolinja I-htiega i l-Istati Membri jikkuntrattaw ir-rizorsi disponibbli kollha fI-RRF sal-ahhar tal-2023 u jistieden
lill-Kummissjoni tappogga lill-Istati Membri u lill-benefi¢jarji fdan ir-rigward filwaqt 1i tinvolvi lill-Parlament
fis-supervizjoni u l-valutazzjoni trasparenti tal-process; ifakkar, barra minn hekk, fl-importanza li jigu involuti l-awtoritajiet
lokali u regjonali, is-shab so¢jali u s-so¢jeta c¢ivili fl-implimentazzjoni u I-monitoragg tal-programmi rilevanti tal-UE;

Unjoni tas-Sahha aktar b’sahhitha

6. Ifakkar li l-krizi tal-COVID-19 poggiet lis-sistemi tas-sahha pubblika taht stress bla precedent u aggravat l-isfidi
ezistenti; jilqa’ 1-prijorita moghtija lill-politika tas-sahha tal-Unjoni u jenfasizza l-programm EU4Health u r-raggruppament
tas-sahha fi hdan Orizzont Ewropa; jinnota li I-bagit ghall-Awtorita ghat-Thejjija u ghar-Rispons fKaz ta’ Emergenza
tas-Sahha (HERA) huwa mehud minn dawk il-programmi u mill-Mekkanizmu tal-UE ghall-Protezzjoni Civili, u jesprimi
thassib kbir li dan jista’ jikkomprometti l-kisba ta’ objettivi importanti ohra tas-sahha maqgbula mil-legizlaturi; ifakkar
ghalhekk fil-htiega li jigu pprovduti rizorsi godda lill-HERA; jissottolinja, barra minn hekk, li ghandha tinghata attenzjoni
partikolari lill-iskrutinju tal-Parlament tal-HERA; jenfasizza l-importanza li jinbena l-Korp Mediku Ewropew fl-ambitu
tal-Mekkanizmu tal-UE ghall-Protezzjoni Civili u jistieden lill-Istati Membri kollha jikkontribwixxu ghalih baktar rizorsi;
jishaq fuq il-htiega li jigi zgurat finanzjament adegwat ghall-Pjan biex Jingheleb il-Kancer b'enfasi qawwija fuq azzjonijiet li
jaghtu rizultati tangibbli ghac-cittadini, perezempju I-Inizjattiva Ewropea dwar l-Immagnijiet tal-Kancer jew il-programmi
ta’ tilgim kontra I-HPV;

7. Jirrikonoxxi l-importanza ta’ programmi ohra tal-Unjoni, inkluza I-RRF, li jipprovdu investiment u appogg
ghall-prevenzjoni tal-krizijiet tas-sahha u ghat-tishih tar-reziljenza tas-sistemi tal-kura tas-sahha u tal-infrastruttura; jishaq
fuq il-htiega ta’ allinjament bejn dawk l-attivitajiet u programmi ohra ffinanzjati mill-UE, inkluz [-EU4Health, filwaqt li
jitnaggsu d-disparitajiet fl-access ghall-kura tas-sahha; jissottolinja I-htiega li jissahhu I-kampanji ta’ informazzjoni dwar
it-tilqim fl-Istati Membri kollha u lil hinn minnhom; ifakkar, barra minn hekk, fl-importanza ta’ implimentazzjoni kostanti
u access ghall-assistenza teknika ghall-Istati Membri b’kapacita amministrattiva baxxa; jenfasizza li l-agenziji u l-korpi
decentralizzati relatati mas-sahha u s-sikurezza ghandhom jinghataw finanzjament u persunal adegwati u, jekk mehtieg,
jigu msahha;

Jigi garantit is-success mit-tranZizzjonijiet ekologici u digitali

8.  Jirrikonoxxi li l-implimentazzjoni tal-Patt Ekologiku Ewropew u l-kisba tal-ghan tan-newtralita klimatika tal-Unjoni
sal-2050 u l-ambizzjoni ta’ tniggis zero se jirrikjedu investimenti pubblici u privati sinifikanti sabiex jitnaqqas id-distakk
fl-investiment fit-tranzizzjoni ekologika identifikat mill-Kummissjoni u jintlahqu l-objettivi vinkolanti tal-Ftehim ta’ Parigi;
jishaq, madankollu, li l-ispiza tan-nuqqas ta’ azzjoni tkun hafna oghla; jenfasizza li l-bagit tal-Unjoni huwa fil-qalba
tal-isforzi biex issir tranzizzjoni gusta lejn Unjoni aktar ekologika, sostenibbli, so¢jalment inkluziva, aktar reziljenti
u kompetittiva u li huma mehtiega sforzi finanzjarji akbar; jishaq b'mod partikolari fuq il-htiega li jigu pprovduti rizorsi
finanzjarji adegwati biex -Unjoni tkun tista’ twettaq l-impenji taghha filwaqt li tizgura li hadd ma jithalla jibqa’ lura; jinsisti
li s-success tal-Patt Ekologiku Ewropew se jiddependi anki mill-finanzjament tieghu u jitlob il-varar bi prijorita
tal-istrumenti ta’ finanzjament tal-Unjoni fir-regjuni, is-setturi u z-zoni li se jkunu affettwati l-aktar mit-tranzizzjoni
ekologika, b’kunsiderazzjoni tal-htigijiet tal-Istati Membri; jenfasizza l-htiega li I-SMEs ikunu jistghu jiehdu vantagg shih
mill-opportunitajiet li jirrizultaw mill-Patt Ekologiku Ewropew u mit-tranzizzjoni tan-negozju taghhom stess lejn
is-sostenibbilta ambjentali u d-digitalizzazzjoni;

9. Ifakkar fil-htiega li jigu pprovduti rizorsi ambizzjuzi ghall-programmi li jappoggaw l-azzjoni dwar il-klima
u l-bijodiversita u I-protezzjoni ambjentali, bhal LIFE, u l-htiega li jigi accellerat u implimentat bis-shih il-Mekkanizmu ghal
Tranzizzjoni Gusta, inkluz billi tigi pprovduta aktar assistenza teknika biex tappogga lill-Istati Membri fdan il-kompitu;
ifakkar ukoll fil-htiega li jigi zgurat li l-infiq tal-Unjoni jikkontribwixxi ghall-mitigazzjoni tat-tibdil fil-klima u l-adattament

ghat-tibdil fil-klima, inkluz billi tissahhah it-thejjija ghad-dizastri naturali, b'mod partikolari permezz tal-Mekkanizmu
Ewropew ghall-Protezzjoni Civili, kif ukoll biex jitwaqqaf it-telf tal-bijodiversitd; jistenna li I-Kummissjoni tonora l-impenn
taghha, li sar matul il-konciljazzjoni ghall-bagit tal-2022, biex issahhah l-agenzija fdak il-qasam, b'mod partikolari fid-dawl
tar-rwol centrali taghha fl-implimentazzjoni tal-pakkett “Lesti ghall-mira ta’ 55 %" u r-rapportar relatat; jinsab imhasseb
hafna, barra minn hekk, dwar in-nuqqas fit-tul ta’ rizorsi umani f'¢erti servizzi tal-Kummissjoni u ghalhekk itenni t-talba
tieghu lill-Kummissjoni biex tizgura livelli adegwati ta’ rizorsi u persunal; Jistieden, barra minn hekk, lill-Kummissjoni
u lill-Istati Membri jirrispettaw il-principju ta’ “la taghmilx hsara” sabiex tigi zgurata l-koerenza mehtiega bejn l-objettivi
tal-politiki u l-efficjenza massima tal-infiq matul it-tranzizzjoni u lil hinn minnha;

10.  Jishaq fuq il-htiega ta’ investiment fir-ricerka u l-innovazzjoni f'teknologiji, processi u hiliet ekologici, inkluz bil-hsieb
li I-Unjoni tinghata vantagg kompetittiv fl-ekonomija futura ta’ newtralita karbonika, u jenfasizza l-importanza li jigu
zgurati rizorsi adegwati ghal Orizzont Ewropa f'dak il-kuntest; iqis li I-ghoti ta’ appogg adegwat ghall-SMEs huwa essenzjali
biex jitjieb ir-rwol taghhom fir-ricerka u l-innovazzjoni; iqis li I-Unjoni jehtigilha taghmel uzu shih mill-Facilita Nikkollegaw
l-Ewropa (FNE) biex timmodernizza u tghaqqad l-infrastruttura tat-trasport u tal-energija taghha u biex izzid is-sostenibbilta
taghha, issahhah is-sigurta u l-awtonomija tal-energija tal-UE u tizviluppa aktar l-Unjoni Ewropea permezz
tal-interkonnettivita bejn I-Istati Membri; igis ghalhekk 1i jehtieg li jigu zgurati bizzejjed rizorsi ghall-FNE; jishaq ukoll
fuq l-importanza tal-programm spazjali tal-UE;

11.  Jiehu nota tal-proposti legizlattivi mressqa mill-Kummissjoni ghal Att dwar i¢-Cipep u programm ta’ konnettivita
sigura; ifakkar fil-princ¢ipju li m’'ghandhomx jinholqu programmi godda ghad-detriment ta’ dawk ezistenti u jtenni
l-pozizzjoni li ilu jhaddan li inizjattivi godda ghandhom jigu ffinanzjati bl-uzu ta’ rizorsi godda; bihsiebu jezamina mill-qrib
l-implikazzjonijiet bagitarji tal-proposti u l-impatt taghhom fuq il-procedura bagitarja tal-2023;

12.  Igis li huwa essenzjali ghall-kompetittivita tal-Unjoni li l-eckonomija u s-settur pubbliku jigu digitalizzati aktar;
jemmen li tranzizzjoni digitali ta’ success tirrikjedi sforzi ta’ ricerka u innovazzjoni sostanzjali fl-ambitu ta’ Orizzont
Ewropa, investiment sinifikanti fl-infrastruttura digitali permezz tal-FNE-Digitali, u appogg foqsma bhall-intelligenza
artifigjali, ic-¢ibersigurta u l-computing ta’ prestazzjoni gholja tal-UE permezz tal-programm Ewropa Digitali; jindika
l-htiega li tigi indirizzata d-diskrepanza fil-hiliet digitali billi jigu promossi hiliet digitali avvanzati u apprendiment inkluziv;
jishaq fuq il-htiega ta’ ghodod ta’ rikonverzjoni professjonali; jenfasizza l-importanza li jigu zgurati bizzejjed finanzjament
tal-programmi tal-UE u allinjament bejniethom biex jinholqu kundizzjonijiet ghall-adozzjoni mis-suq ta’ teknologiji
u innovazzjonijiet rivoluzzjonarji, u li jippermettu lill-ckonomija u lis-settur pubbliku tal-Ewropa jkunu fuq quddiem nett
tat-tranzizzjoni digitali u l-kompetittivita;

13.  Jirrikonoxxi l-kontribut tal-programmi ta’ finanzjament tal-Unjoni ghall-irkupru ekonomiku, ghall-glieda kontra
l-qghad u l-ghoti ta’ spinta ghall-investiment, u b’'mod partikolari bhala sostenn ghall-SMEs u n-negozji godda; ifakkar li
1-SMEs jibqghu s-sinsla tal-ekonomija Ewropea u jkomplu jagdu rwol vitali fil-holgien tal-impjiegi u t-tkabbir; jenfasizza
l-programm InvestEU, it-tieqa ghall-SMEs tieghu u l-possibbilta ghall-SMEs milquta b'mod negattiv mill-pandemija li
jircievu appogg kapitali fl-ambitu tal-programm; jenfasizza l-htiega li jigi promoss suq uniku li jiffunzjona tajjeb permezz
ta’ finanzjament sufficjenti sabiex tigi garantita l-protezzjoni tal-konsumatur, tinghata spinta lill-kompetittivita tan-negozji
z-zghar bl-izvilupp ta’ hiliet digitali u intraprenditorjali, jigi mtejjeb l-access ghas-swieq, titkompla I-hidma fuq Erasmus ghal
Imprendituri Zghazagh, u jigu estizi aktar l-opportunitajiet biex jinholqu u jizdiedu n-negozji godda;

14.  Jesprimi solidarjeta ma’ dawk li jahdmu fsetturi affettwati serjament mill-pandemija, b’'mod partikolari fit-turizmu,
l-ospitalita, u s-setturi kulturali u kreattivi; jenfasizza li dawk is-setturi jirrapprezentaw pilastru importanti tal-ckonomija
tal-Unjoni u jimpjegaw sehem sinifikanti mill-forza tax-xoghol taghha, b'mod spe¢jali fSMEs; iqis i dawk is-setturi
ghandhom jibbenefikaw minn appogg akbar mill-Istati Membri u mill-Unjoni, inkluz permezz tal-RRF, u jappella ghal
mizuri addizzjonali ghal dawk is-setturi u finanzjament suffi¢jenti ghal programmi relatati tal-UE; jinsisti li, jekk il-Bauhaus
Ewropea |-Gdida (NEB) tinbidel finizjattiva jew programm aktar fit-tul, tkun tehtieg rizorsi godda; itenni d-dizappunt tieghu
li t-talba li ilu jaghmel il-Parlament ghal programm tal-UE ddedikat ghat-turizmu ma ntlahqitx;

Promozzjoni tal-istat tad-dritt, il-valuri tal-UE u d-drittijiet fundamentali u l-applikazzjoni taghhom

15.  Igis li huwa essenzjali ghall-kredibbilta tal-Unjoni li tizgura l-uzu xieraq tal-fondi tal-Unjoni u li tichu I-passi kollha
biex tipprotegi l-interessi finanzjarji tal-Unjoni; jenfasizza r-rabta cara bejn ir-rispett tal-istat tad-dritt u l-implimentazzjoni
efficjenti tal-bagit tal-Unjoni fkonformita mal-principji ta’ gestjoni finanzjarja tajba; igis li r-Regolament (UE,
Euratom) 2020/2092 dwar regim generali ta’ kondizzjonalita ghall-protezzjoni tal-bagit tal-Unjoni ghandu jigi applikat
immedjatament u b’'mod shih, kif mitlub ripetutament mill-Parlament; jiddispjacih li 1-Kummissjoni ghadha ma
implimentatx ir-Regolament, minkejja I-fatt li dahal fis-sehh fl-1 ta’ Jannar 2021, u jissottolinja I-konformita shiha
tar-Regolament mat-Trattati tal-UE kif ikkonfermat mis-sentenzi tal-Qorti tal-Gustizzja tal-Unjoni Ewropea tas-16 ta’ Frar
2022 (*); jistenna li I-Kummissjoni tiskatta 1-Artikolu 6(1) tar-Regolament minghajr dewmien ghall-Istati Membri fejn
ikunu diga ntbaghtu ittri ta’ informazzjoni, skont I-Artikolu 6(4) tar-Regolament; jemmen li ghandu jkun hemm disponibbli
rizorsi adegwati ghall-agenziji u l-korpi fdan il-qasam, u ghall-Uffi¢c¢ju tal-Prosekutur Pubbliku Ewropew (UPPE), b'mod
partikolari fid-dawl tal-ammont ta’ xoghol dejjem jizdied taghhom, inkluz fil-monitoragg u l-kontroll tan-nefqa tal-RRF;

16.  Jenfasizza li l-istat tad-dritt jipprotegi l-valuri fundamentali l-ohra li fughom hija msejsa 1-Unjoni u huwa
intrinsikament marbut mar-rispett ghad-demokrazija u d-drittijiet fundamentali; jesprimi thassib kbir dwar id-deterjora-
ment sinifikanti tal-istat tad-dritt, id-demokrazija u d-drittijiet fundamentali, inkluzi l-indipendenza tal-gudikatura,
is-separazzjoni tas-setghat, il-glieda kontra l-korruzzjoni u l-indipendenza u I-liberta tal-media f'xi Stati Membri; jenfasizza
l-importanza tal-Programm dwar i¢-Cittadini, I-Ugwaljanza, id-Drittijiet u 1-Valuri, b'mod partikolari fil-protezzjoni
u l-promozzjoni tad-drittijiet u l-valuri kif minquxa fit-Trattati tal-UE u fil-Karta tad-Drittijiet Fundamentali u fis-sostenn
u l-izvilupp ulterjuri tal-involviment u tal-edukazzjoni tac-¢ittadini, u socjetajiet miftuha, bbazati fuq id-drittijiet,
demokratici, indags u inkluzivi; jitlob, ghalhekk, li jigi allokat livell ambizzjuz ta’ rizorsi ghal dan il-programm; ifakkar li
l-kooperazzjoni gudizzjarja bejn l-awtoritajiet nazzjonali hija essenzjali ghat-tishih tal-istat tad-dritt fl-Unjoni; jappella ghal
finanzjament adegwat ghall-Programm tal-Gustizzja;

Opportunitajiet akbar ghal kulhadd u b’mod partikolari ghaz-zghazagh fl-Unjoni kollha

17.  Jirrikonoxxi li I-krizi tal-COVID-19 kellha impatt negattiv sever fuq iz-zghazagh, il-prospetti ta’ impjieg,
il-kundizzjonijiet tax-xoghol u s-sahha mentali taghhom, u dan wassal ghal telf ta’ opportunitajiet u prospetti mnaqggsa
u t-twessigh tad-distakk edukattiv; jindika l-importanza tal-edukazzjoni u t-tahrig vokazzjonali fdan il-kuntest; jemmen
bis-shih li l-bagit 2023 ghandu jinkludi enfasi fuq iz-zghazagh biex jinbena l-momentum tas-Sena Ewropea
taz-Zghazagh 2022 bazzjonijiet u politiki konkreti li ghandhom jitkomplew fl-2023; jenfasizza l-importanza ta’
Erasmus+ u jissottolinja l-importanza kbira li jigu zgurati bizzejjed rizorsi finanzjarji ghal dak il-programm, li s-success
tieghu fit-twessigh tal-edukazzjoni, tat-tahrig u tal-opportunitajiet ta’ xoghol fl-Unjoni kollha huwa inkontestabbli u i kiseb
rizultati tangibbli; iqis li dan ghandu jsir aktar inkluziv u joffri opportunitajiet akbar u access indaqs ghal kulhadd, b'mod
partikolari ghal persuni li jkunu gejjin minn ambjent zvantaggat u minn Zoni rurali u remoti;

18.  Jishaq li jridu jinstabu soluzzjonijiet sostenibbli u fit-tul biex jigu miggielda b’success l-isfidi demografici strutturali
u biex jigi mmitigat l-ezodu ta’ mhuh f'zoni rurali, remoti u anqas Zviluppati tal-UE; jenfasizza l-htiega ta’ rizorsi finanzjarji
biex fzoni li ged ibatu minn tnaqgqis fil-popolazzjoni jinholqu opportunitajiet ta’ impjiegi lokali ta’ kwalita gholja u terga’
tinghata l-hajja lil dawn l-opportunitajiet; jenfasizza r-rwol krugjali tal-bagit tal-UE fil-kontribut ghall-implimentazzjoni
tal-Pilastru Ewropew tad-Drittijiet Socjali u fit-tishih tal-azzjonijiet so¢jali lokali u regjonali, it-tishih tad-djalogu so¢jali
u l-ghoti ta’ access lil kulhadd ghal servizzi ewlenin essenzjali bhall-kura tas-sahha, il-mobilita, nutrizzjoni adegwata
u akkomodazzjoni decenti;

19.  Jindika wkoll il-htiega li jissahhah il-Korp Ewropew ta’ Solidarjeta, li jghin liz-zghazagh jiksbu esperjenza prattika fi
Stat Membru iehor, u b’hekk izidu l-impjegabbilta u l-opportunitajiet ghall-hajja taghhom; ifakkar fl-importanza ta’
finanzjament adegwat tal-azzjonijiet u tal-attivitajiet tal-UE ghaz-zghazagh u t-tfal, b'mod partikolari taht I-FSE+, ir-ReactEU
u |-RRF; ifakkar li -Kummissjoni ghandha tirrapporta fuq bazi regolari dwar l-implimentazzjoni tar-rakkomandazzjoni
dwar l-istabbiliment ta’ Garanzija Ewropea ghat-Tfal u Garanzija ghaz-Zghazagh imsahha;

(") Is-sentenzi tas-16 ta’ Frar 2022, fil-Kawzi C-156/21 L-Ungerija vs Il-Parlament u Il-Kunsill, EU:C:2022:97, u C-157/21 Il-Polonja vs
Il-Parlament u Il-Kunsill, EU:C:2022:98.

20.  Ifakkar li l-pandemija kellha impatt sever fuq l-anzjani wkoll; jinsisti li I-bagit 2023 ghandu jipprovdi bizzejjed
appogg lil dawk fosthom li huma l-aktar vulnerabbli u jipprotegi l-benesseri, id-dinjita u d-drittijiet fundamentali taghhom;
jinnota li Erasmus+ joffri opportunitajiet ghall-adulti u l-anzjani u jistieden lill-Kummissjoni tizgura li dawn jibbenefikaw
hafna aktar minnu; jindika r-rwol tal-bagit tal-UE fil-kontribut ghall-izgurar tal-access tal-anzjani ghas-servizzi socjali
u tal-kura tas-sahha, il-mobilita u l-opportunitajiet ghall-volontarjat; jistieden lill-UE tissimplifika u zzid l-azzjonijiet taghha
mmirati lejn l-anzjani fi hdan qafas koerenti asso¢jat mal-finanzjament mill-programmi tal-UE;

Unjoni aktar b’sahhitha ghall-poplu taghha u fid-dinja

21.  Jikkundanna bl-aktar mod qawwi possibbli l-invazjoni illegali, mhux provokata u mhux gustifikata tal-Ukrajna
mill-Federazzjoni Russa u t-tentattivi kollha biex jigu destabbilizzati s-shab tal-UE fil-Vicinat tal-Lvant, kif ukoll
l-involviment tal-Belarussja fdin l-aggressjoni; jissottolinja l-htiega li I-Unjoni tibga’ maghquda u jappella ghal
kooperazzjoni u solidarjeta msahha fost I-Istati Membri fdan il-kuntest difficli; iheggeg lill-Unjoni tiggarantixxi
finanzjament sinifikanti biex tindirizza l-konsegwenzi geopolitici tal-krizi attwali inkluz l-appogg ghall-varar ta’ mizuri
umanitarji u ta’ thejjija biex ir-refugjati jintlaqghu fl-Istati Membri u fil-Vicinat tal-Lvant; ifakkar li l-istabbilta tal-Unjoni
tiddependi wkoll fuq l-istabbilta tal-vicinat taghha;

22, Ifakkar fir-rizoluzzjoni tieghu dwar l-aggressjoni Russa kontra 1-Ukrajna u jistieden lill-Kummissjoni u lill-Istati
Membri jimmobilizzaw il-mezzi finanzjarji kollha disponibbli biex jappoggaw lill-Ukrajna; itenni l-appogg tieghu, fdan
il-kuntest, ghall-mobilizzazzjoni tal-Facilita Ewropea ghall-Paci; jistieden lill-Kummissjoni, lis-Servizz Ewropew ghall-Az-
zjoni Esterna (SEAE) u lill-Istati Membri jipprovdu lill-Parlament b’rapporti u informazzjoni bikrija u trasparenti fdan
ir-rigward; jistieden lill-Kummissjoni u lill-Istati Membri jipprovdu aktar ghajnuna umanitarja ta’ emergenza lill-Ukrajna
fkooperazzjoni mal-agenziji umanitarji tan-NU u ma’ organizzazzjonijiet shab internazzjonali ohra; jishaq fuq il-htiega li
jkun hemm enfasi specjali fuq il-gruppi vulnerabbli, il-minoranzi u n-nisa u t-tfal, peress li dawn jigu affettwati b'mod
partikolari fsitwazzjonijiet ta’ kunflitt u jehtiegu protezzjoni u appogg specjali; jistieden lill-Kummissjoni tikkunsidra
l-mezzi kollha disponibbli biex tizgura l-ghoti ta’ appogg fl-ambitu tal-programmi rilevanti tal-UE, b'mod partikolari
fir-rigward tas-servizzi so¢jali u medici u l-edukazzjoni;

23.  Ttenni l-appogg sod tieghu ghas-sovranita u l-integrita territorjali tal-pajjizi kollha tas-Shubija tal-Lvant u jistieden
lill-Kummissjoni u lill-Istati Membri jappoggawhom, b'mod partikolari r-Repubblika tal-Moldova, fl-ghoti ta’ kenn
temporanju lir-refugjati mill-Ukrajna; itenni I-htiega ta’ solidarjeta bejn I-Istati Membri fir-rilokazzjoni lejn Stati Membri
ohra tar-refugjati mill-Ukrajna li waslu 1-Polonja, I-Ungerija, ir-Rumanija u s-Slovakkja;

24.  Jirrikonoxxi l-importanza tas-sanzjonijiet u l-unita tal-Unjoni fl-impozizzjoni taghhom u jistieden lill-Kummissjoni
tidentifika u tiffacilita I-mezzi u l-modi biex jigu indirizzati l-konsegwenzi ekonomici u soc¢jali taghhom ghall-UE;

25.  Jissottolinja l-importanza strategika tal-politika tat-tkabbir fil-pajjizi tal-Balkani tal-Punent u jishaq fuq il-htiega li jigi
provdut finanzjament adegwat lill-pajjizi tal-Balkani tal-Punent u lill-pajjizi tal-Vicinat tal-Lvant u tan-Nofsinhar, b’'mod
partikolari dawk li jimplimentaw Ftehimiet ta’ Asso¢jazzjoni mal-UE, biex jigu appoggati riformi politici u so¢joekonomici
komprensivi u jissahhu s-socjeta civili u l-istat tad-dritt, kif ukoll bhala ghajnuna ghall-irkupru mill-krizi tal-COVID-19
u l-konsegwenzi ekonomici fit-tul taghha; jenfasizza l-importanza ta’ appogg finanzjarju li jkun bizzejjed ghall-assistenza
teknika sabiex l-assorbiment tal-fondi tal-UE jittejjeb fdawk ir-regjuni;

26.  Jistenna li, anki wara 1-krizi attwali, l-azil u l-migrazzjoni jibqghu prijorita fuq l-agenda tal-UE; jenfasizza l-htiega ta’
appog¢ finanzjarju kontinwu ghall-akkoljenza, ir-registrazzjoni, l-ezami u l-integrazzjoni tal-applikanti ghall-azil, u li jigi
zgurat finanzjament adegwat ghall-objettivi specifici tal-Fond ghall-Azil, il-Migrazzjoni u I-Integrazzjoni, bil-hsieb li tigi
zgurata implimentazzjoni xierqa tas-Sistema Ewropea Komuni tal-Azil; jishaq li din is-sistema trid tkun ibbazata fuq
is-solidarjeta u r-responsabbilta kondiviza, jigifieri b'mod li whud mill-Istati Membri ma jitghabbewx iz-zejjed u b'mod
sproporzjonat, ir-rispett ghad-drittijiet tal-bniedem, il-promozzjoni tal-integrazzjoni, l-istabbiliment ta’ gafas ghall-migraz-
zjoni legali, kif mitlub mill-Parlament, il-glieda kontra t-traffikar tal-bnedmin u t-titjib tas-sistemi ghar-ritorn effettiv, sikur
u dinjituz tal-persuni u ghar-ritorn volontarju, fkonformita mal-valuri u l-impenji internazzjonali tal-UE; jappella, barra
minn hekk, ghal finanzjament adegwat ghall-Istrument ghall-Gestjoni tal-Fruntieri u ghall-Vizi sabiex jissahhu s-sistemi ta’
gestjoni tal-fruntieri;

27.  Jenfasizza l-htiega li jigi zgurat li ma jkun hemm ebda benefi¢jarju ta’ fondi tal-UE (inkluzi kuntratturi jew
sottokuntratturi, partecipanti fi gruppi ta’ hidma jew sessjonijiet ta’ tahrig, jew partijiet terzi) fuq il-lista ta’ persuni jew
entitajiet soggetti ghal mizuri restrittivi tal-UE;

28.  Jishaq li I-Unjoni ghandha bzonn bizzejjed rizorsi biex tirreagixxi ghal krizijiet kbar kif ukoll ghall-isfidi fit-tul
fil-vicinat taghha u madwar id-dinja, filwaqt li jfakkar li I-limitu massimu tal-Intestatura 6 tal-QFP diga huwa baxx wisq u li
revizjoni tal-QFP attwali hija indispensabbli; jappella ghal finanzjament li jkun bizzejjed ghall-Istrument ta’ Vicinat, ta’
Kooperazzjoni ghall-Izvilupp u ta’ Kooperazzjoni Internazzjonali u ghall-Istrument ghall-Assistenza ta’ Qabel 1-Adezjoni
sabiex ikunu jistghu jissodisfaw ir-rwol kru¢jali taghhom fil-promozzjoni tal-izvilupp sostenibbli u demokratiku u r-riformi
politi¢i u ekonomici, il-protezzjoni tal-istat tad-dritt u d-drittijiet tal-bniedem, l-appogg ghall-processi elettorali u l-indirizzar
tal-isfidi socjali u klimatici u I-kawzi fundamentali tal-migrazzjoni; jindika l-htiega li jinghata appogg kontinwu lir-refugjati,
b'mod partikolari dawk fit-Turkija u fir-regjun usa’, u li jkun hemm rispons ghall-izviluppi fl-Afganistan, filwaqt li jtenni li
I-bagit tal-Unjoni m’'ghandux ikun l-uniku sors ta’ finanzjament; jappella li 1-Agenzija ta’ Fondi u tax-Xoghol tan-NU
ghar-Refugjati tal-Palestina fil-Lvant Qarib (UNRWA) tircievi livell ambizzjuz ta’ finanzjament mill-bagit tal-UE {1-2023 biex
tkun tista’ tipprovdi appogg adegwat ghall-istabbilta regjonali u ssahhah ir-reziljenza tar-refugjati Palestinjani; jishaq fuq
l-importanza tal-programm ta’ ghajnuna umanitarja u jinnota li r-rizorsi mhumiex jizdiedu b'mod allinjat ma’ bzonnijiet
oghla minn qatt qabel; jappella, ghalhekk, li I-programm jigi allokat finanzjament aktar sinifikanti u li l-Istati Membri jzidu
l-ghajnuna umanitarja taghhom;

29.  TItenni I-fehma tieghu li I-Unjoni ghandu jkollha bizzejjed mezzi biex tirreagixxi ghal zviluppi mhux mistennija
gewwa u barra |-UE; jistieden lill-Kummissjoni, ghalhekk, twettaq analizi fil-fond tal-implikazzjonijiet differenti tal-isfidi
attwali u tal-impatt taghhom fuq il-procedura bagitarja tal-2023 kif ukoll fuq il-QFP 2021-2027 kollu, u tivvaluta meta
tkun xierqa revizjoni tal-QFP;

30. Igis li l-ahhar zieda fl-ghadd ta’ infezzjonijiet bil-COVID-19 hija prova ulterjuri li ghandu jsir aktar biex titlaggam
id-dinja kollha; ifakkar fil-ftehim bejn it-tliet istituzzjonijiet bhala parti mill-bagit 2022 biex tigi riezaminata l-evoluzzjoni
tar-rispons ghall-pandemija sal-ahhar ta’ Gunju 2022, b'mod partikolari fir-rigward tat-tilqim internazzjonali, u biex
tittiched kwalunkwe azzjoni necessarja minghajr aktar dewmien;

31.  Jenfasizza l-htiega dejjem akbar ta’ appogg finanzjarju adegwat ghas-sigurta u d-difiza tal-Unjoni, inkluz permezz
tal-Fond Ewropew ghad-Difiza, li jappogga r-ricerka u l-izvilupp fis-settur tad-difiza; jappella ghal sforzi akbar biex jissahhu
l-iskjerabbilta u l-effettivita operazzjonali u biex tittejjeb il-mobilita militari, anke bil-hsieb li jinghata kontribut ghat-tishih
tal-istabbilta fil-vicinat tal-UE u lil hinn minnu, u biex jigi indirizzat it-theddid ibridu u ¢ibernetiku; iqis li tali sforzi jzidu
l-awtonomija strategika tal-Unjoni u jsahhu l-kompetittivita tal-industrija tad-difiza Ewropea; jappella, barra minn hekk,
ghal finanzjament adegwat ghall-Fond ghas-Sigurta Interna;

32, Jappogga bis-shih l-isforzi tal-UE biex tindirizza t-theddid dejjem akbar ghas-sigurta bhat-tixrid tad-dizinformaz-
zjoni, inkluzi d-dizinformazzjoni online, il-kampanji ta’ ahbarijiet foloz kontra I-UE, it-terrorizmu, ir-radikalizzazzjoni
u l-estremizmu vjolenti fI-UE u fil-pajjizi girien taghha; iqis li l-allokazzjonijiet tal-finanzjament ghandhom jirriflettu
n-natura dejjem tinbidel tat-theddid u I-htiega li jigu indirizzati I-kawzi ewlenin tieghu u li tigi zZgurata koordinazzjoni ahjar
tal-isforzi tal-Unjoni f'dan il-qasam;

33.  Jistieden lill-Kunsill u lill-Istati Membri jzidu l-isforzi taghhom biex ilestu l-integrazzjoni fix-Schengen tal-Istati
Membri kollha, b'mod partikolari tar-Rumanija, tal-Bulgarija u tal-Kroazja, li jissodisfaw ir-rekwiziti teknici kollha; iqis li
t-tkabbir ekonomiku u l-prosperita, is-sigurta interna, il-protezzjoni tal-fruntieri esterni tal-UE, id-drittijiet fundamentali,
il-funzjonament tajjeb taz-zona Schengen u l-liberta ta’ moviment fi hdan I-UE huma marbuta b’'mod inseparabbli u huma
ta’ benefic¢ju reciproku; iqis li huwa mehtieg li jigi zZgurat li l-agenziji kollha li joperaw fl-ogsma tad-drittijiet fundamentali,
l-azil, is-sigurta, il-gustizzja u l-gestjoni integrata tal-fruntieri jkollhom finanzjament, rizorsi umani u tahrig tal-persunal
adegwati; ifakkar li Z-zona Schengen iggib benefic¢ji ekonomici ghall-istati partecipanti;

Kwistjonijiet trazversali

34,  Ifakkar li l-ispejjez tal-finanzjament ghall-Istrument tal-UE ghall-Irkupru (EURI) ghandhom jiggarrbu mill-bagit
tal-Unjoni, inkluz minn bizzejjed rikavati minn rizorsi proprji godda, u ghandhom ikunu sostnuti minn approprjazzjonijiet
mehtiega u Pwaqthom; jishaq li I-pakketti finanzjarji tal-programmi tan-nefqa m'ghandhomx jintuzaw biex jimmaniggjaw
l-imprevedibbilta tal-ispejjez tal-finanzjament tal-EUR]; igis li l-awtorita bagitarja ghandha s-setgha shiha biex tiddeciedi li

ssahhah kwalunkwe programm tal-UE, inkluz meta l-ispejjez tal-finanzjament tal-EURI jkunu aktar baxxi milli mistenni;
ifakkar li d-dikjarazzjoni kongunta mill-Parlament Ewropew, il-Kunsill u l-Kummissjoni dwar l-ispiza tal-finanzjament
tal-EURI {1-2022, miftiehma fil-15 ta’ Novembru 2021 matul il-perjodu ta’ konciljazzjoni tapplika ghall-procedura bagitarja
tal-2022 u ma tohlogx precedent; ifakkar li d-decizjonijiet futuri kollha jistghu jittiehdu biss matul il-procedura bagitarja
annwali;

35.  Ifakkar li l-istituzzjonijiet tal-Unjoni qablu fil-Ftehim Interistituzzjonali (FI) dwar pjan direzzjonali legalment
vinkolanti ghall-introduzzjoni ta’ basket ta’ rizorsi proprji godda biex jigi zgurat li I-kapital, u l-imghax relatat, tal-pjan ta’
rtkupru tal-UE jithallas kollu, minghajr ma titnaqqas in-nefqa tal-programmi jew tal-istrumenti ta’ investiment taht il-QFP,
filwaqt li jigi rrispettat il-principju tal-universalita; jilqa’ 1-pakkett finanzjarju propost mill-Kummissjoni fit-22 ta’ Dicembru
2021, li fih aggornament tad-Decizjoni dwar ir-Rizorsi Proprji(*°), bi tliet rizorsi proprji godda: mekkanizmu ta’
aggustament tal-karbonju fil-fruntieri; skambju ta’ kwoti tal-emissjonijiet; u sehem mill-profitti residwi tal-akbar intraprizi
multinazzjonali u dawk l-aktar profittabbli; iqis li I-progress ta’ dan il-pakkett huwa tal-akbar importanza; jitlob, ghalhekk,
li 1-Kunsill jirrispetta l-iskeda ta’ zmien miftichma u jaghmel progress bl-ewwel basket ta’ rizorsi proprji qabel ma tigi
finalizzata I-procedura bagitarja tal-2023; iheggeg, barra minn hekk, lill-Kummissjoni, tressaq proposta ghat-tieni basket ta’
rizorsi proprji godda qabel Dicembru 2023 sabiex jigu zgurati bizzejjed rizorsi ghall-hlasijiet lura tan-NextGenerationEU;
ifakkar li 1-2023 se tkun it-tieni sena ta’ applikazzjoni tal-aggustament specifiku ghall-programm skont l-Artikolu 5
tar-Regolament li jistabbilixxi I-QFP;

36.  Jinnota li kien hemm ammont gholi mhux mistenni ta’ dizimpenji ghar-ricerka (aktar minn EUR 469 miljun), flivell
li ma kienx anticipat fil-ftehim dwar il-QFP, u ghalhekk mhuwiex kopert minnu; iqis li d-dizimpenji kollha ghar-ricerka
ghandhom ikunu disponibbli kollha skont l-Artikolu 15(3) tar-Regolament Finanzjarju; bihsiebu jiffoka d-dizimpenji li
huma addizzjonali ghall-ammonti li ghandhom jigu inkluzi mill-Kummissjoni fl-abbozz ta’ bagit fuq ghadd ta’ ogsma
essenzjali;

37.  Jistenna bil-herqa l-applikazzjoni tal-metodologija riveduta tat-trekkjar klimatiku fl-abbozz ta’ bagit 2023 skont I-FII
dwar id-dixxiplina bagitarja u fir-rapportar dwar il-principju “la taghmilx hsara sinifikanti” fir-rapport dwar il-prestazzjoni;
jistenna li I-Kummissjoni tadotta metodologija effettiva, trasparenti u komprensiva ghat-trekkjar tal-bijodiversita mill-aktar
fis possibbli, filwaqt li zZomm fmohhha I-miri stabbiliti ghall-2024, 1-2026 u 1-2027; jistieden lill-Kummissjoni tqis kif
xieraq is-sejbiet u r-rakkomandazzjonijiet kollha rilevanti sabiex kull nefqa fil-futur tkun trasparenti u tistabbilixxi rabta
aktar cara bejn in-nefqa klimatika u dik ghall-bijodiversita u l-impatti reali taghhom, inkluz bl-applikazzjoni ta’ indikaturi
tal-output u tar-rizultati; jappella ghall-involviment shih tal-Parlament fl-izvilupp tal-metodologiji, kif stipulat fil-FII;
jistenna li -Kummissjoni tikkonsulta lill-Parlament dwar il-metodologija ghall-bijodiversita gabel il-pubblikazzjoni
tal-abbozz ta’ bagit 2023;

38.  Jistieden lill-Kummissjoni tizviluppa metodologija ghat-trekkjar tan-nefqa sogjali fil-bagit tal-UE abbazi tal-principji
tal-Pilastru Ewropew tad-Drittijiet So¢jali;

39. Itenni li n-nisa gew affettwati b'mod sproporzjonat mill-krizi ekonomika u sog¢jali b'rizultat tal-pandemija
tal-COVID-19, inkluz b'zieda fil-kazijiet ta’ vjolenza abbazi tal-generu; jitlob, ghalhekk, finanzjament sinifikanti ghall-fergha
Daphne tal-programm dwar i¢-Cittadini, 1-Ugwaljanza, id-Drittijiet u 1-Valuri; jappella ghal aktar finanzjament fil-bagit
tal-UE mmirat lejn l-avvanz tal-ugwaljanza bejn il-generi u l-indirizzar tad-diskriminazzjoni, b'mod partikolari kontra
n-nisa u l-persuni LGBTI+, u jappella lill-Kummissjoni trawwem sinergiji akbar bejn il-programmi tal-UE fdawn l-ogsma;
jappella wkoll ghal rizorsi sinifikanti biex jigu appoggati l-protezzjoni u l-promozzjoni tas-sahha sesswali u riproduttiva, kif
ukoll l-access universali ghalihom, u biex jigu appoggati d-difensuri nisa tad-drittijiet tal-bniedem;

40. Ifakkar li l-Kummissjoni jehtigilha, sa mhux aktar tard mill-1 ta’ Jannar 2023, timplimenta metodologija,
akkumpanjata mill-gbir, ir-rapportar u l-evalwazzjoni sistematici ta’ data dizaggregata skont il-generu, biex tkejjel in-nefqa
rilevanti ghall-promozzjoni tal-ugwaljanza bejn il-generi kif ukoll id-drittijiet u l-opportunitajiet indaqs ghal kulhadd;
jissottolinja l-importanza tal-implimentazzjoni u tal-integrazzjoni tal-perspettiva tal-generi bhala principju orizzontali

(*)  1d-Decizjoni tal-Kunsill (UE, Euratom) 2020/2053 tal-14 ta’ Dicembru 2020 dwar is-sistema tar-rizorsi proprji tal-Unjoni Ewropea
u li thassar id-Decizjoni 2014/335/UE, Euratom (GU L 424, 15.12.2020, p. 1).

fl-attivitajiet, il-politiki u l-programmi kollha tal-UE; jissottolinja r-rwol importanti li ghandhom l-agenziji u l-korpi fdan
il-qasam u l-htiega li jigu zgurati finanzjament u rizorsi umani adegwati biex jitwettqu l-kompiti taghhom; jappella
ghall-implimentazzjoni rapida tal-istrategija tal-UE dwar l-ugwaljanza bejn il-generi 2020-2025;

41.  Ifakkar fil-hidma essenzjali mwettqa mill-agenziji decentralizzati; igis li l-agenziji jrid ikollhom ammont xieraq ta’
rizorsi umani u rizorsi ohra adegwati sabiex ikunu jistghu jwettqu l-kompiti taghhom,; ifakkar li l-kompiti tal-agenziji
jevolvu fkonformita mal-prijoritajiet tal-politiki u jishaq li r-responsabbiltajiet I-godda jridu jkunu akkumpanjati minn
livelli korrispondenti ta’ rizorsi godda;

42.  Iqgis li I-bagit 2023 ghandu jkun fih livell suffi¢jenti ta’ approprjazzjonijiet ta’ pagament biex ikopri kemm
il-programmi l-godda kif ukoll it-tlestija ta’ dawk kurrenti, parzjalment biex jigi zgurat li l-bagit tal-Unjoni jipprovdi
l-istimolu ekonomiku mehtieg; jenfasizza, filwaqt li jislet taghlimiet mill-ogfsa finanzjarji pluriennali tal-passat, li hemm
bzonn li l-implimentazzjoni tal-programm tithaffef biex jigu evitati l-arretrati ta’ pagamenti fit-tieni nofs tal-perjodu
tal-QFP;

43.  Iqis li, meta jigu implimentati r-rakkomandazzjonijiet mill-Konferenza dwar il-Futur tal-Ewropa, l-approprjaz-
zjonijiet mehtiega ghandhom ikunu disponibbli;

44.  Jissottolinja l-valur tal-progetti pilota u tal-azzjonijiet preparatorji (PP-PAs) fl-ittestjar ta’ inizjattivi ta’ politiki godda
u fit-thejjija tal-pedamenti ghal azzjonijiet futuri tal-Unjoni; bihsiebu, ghalhekk, jipproponi pakkett ta’ PP-PAs fkonformita
mal-prijoritajiet politi¢i tieghu u l-valutazzjoni tal-Kummissjoni; fidu¢juz li I-Kummissjoni se tevalwa l-proposti tal-PP-PAs
b’'mod imparzjali abbazi ta’ valutazzjoni legali u finanzjarja u jistenna li jircievi spjegazzjonijiet prec¢izi u dettaljati meta
progett jitqies “kopert” mill-programmi u I-politiki tal-UE, b’ezempji konkreti tal-azzjonijiet tal-UE li jitqies li jkopru
l-proposti; jistieden lill-Kummissjoni, barra minn hekk, tizgura li I-PP-PAs adottati fil-bagit jigu implimentati bis-shih, b’'mod
fwaqtu u b’kooperazzjoni mal-Parlament, u jinghataw vizibbilta akbar sabiex l-impatt taghhom jigi massimizzat;

o
(0] o

45.  Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill, lill-Kummissjoni u lill-Qorti
tal-Awdituri.

